
FAABA KA A HUNU ZA BEENE

Tira wo ka n cii 2 s¢ FAABA KA A HUNU ZA
BEENE gunda Ikpe Senda bata yom ka n suuba
ka meigu. Bata yom di ya ci sendi bom gure
yom ka n hunu nungu pmani nmani Ikpe
Senda Tira kuna. Hee, a tabai ka Ikpe Sendi
fahamandiyom hinno hunu mo Ikpe Senda
Tira bumbum kuna.

Beene no Ikpe Sendi hunu. Cimi cimi a kaa-
nda gaakasine beerem bine yom kuna, bee-
rem ka n go baa ceyom susu kala kala zanga
boro ka a go maa jo wala a go maa heree. Saa
ka bors tuubi, akpg go dulum nam ka Kpe Ye-
su Mesiya nmaare A ma huro nga hundi kuna.
Akpe go naane nda bine f5> ka Kpe Yesu Mesi-
ya ya ci nga faabako. Kpe mo ga Nga bom
kaatere a se. Kpe go ganaks no Nga pmone
binekaane nda laakalikane. Hee wo, a na wone
te no batuure jiiri 1937. Za jiiri wo a mana fee
nda Kpe bine f> meiguyom ba ce fo. De n
mana naane Kpe Yesu Mesiya gaa jina, a go
ka n npmaare n ma n bom yeti ganda A se
maasa ka A ta A ma ci n Faabako.

—Watson Goodman (1920-2002)



IKPE BAAKASINE 1

Amma Ikpe go ka Nga baakasine cebe i sg
domi saa ka i goono ko ci dulumkoni yom
Mesiya bu i se. —Lomei 5:8

Bomdaarum jingaru ba to. Yesu go bei Nga
Iokaci to Nga ma hunu handunya w» kuna ka
kpei Baaba do. Za ka A go baa Nga nmone
yom ka n goono handunya, A go baa rei kala
beenante. —Yohanna 13:1

N hunu mo Yesu Mesiya d> ka A ci seda
naanekpe, Boro sintine ka Ikpe tunandi bukoei
game. Nga ya gunda dabari handunya wo kpe
yom kulu bom. A go baaiyom. A na i nyume
i dulum yom gaa nda Nga kuri.

—Kaayomtere 1:5

Ikpa baa handunya beerem kala kala hali A
na n no Nga Ize folonku. Boro kulu ka a go
naane A gaa, a si halaci amma a ma du hundi
ka 2 si beeni. —Yohanna 3:16

Hali jina no Kpe Ikpe hunutere a se. A cii:
Dahiri no A go baa ni nda baakasine ka a
sinda beeniyom. A se no A na n cendi A do
nda A borohinnotere. —Yeremi 31:3

Baakasine 5 si ka a bisa, boro ma nga hundi
no nga kpaasi yom sabu se. =Yohanna 15:13



2 YESU MESIYA YA CI IKPE
Siika si, Ikpe ganayom duje beeri. Ikpe
hunutere gaaham kuna. Biya Halaala na
cebe ceyom susukpe. Ikpe dontoneize yom diA.
N na A baaru fee dimi cindei s¢. Beerem na
naane handunya kuna. N na A zaa ka kpein-
daA beene deiza kuna. —1 Timote 3:16
Sendi goono sintine kom. Senda mo goono
Ikpe banda. Senda ya ci Ikpe. Sendi di bine te
gaaham. A goro i game. I di A deiza, deiza ka
a ci Ize folonku nmone ka a hunu za Baaba
do. A > nda gomini nda cimi.
—Yohanna 1:1 nda 14
He wo kulu te mo no zama he ka Kpe cii an-
debi gaa ma to se. Andebi di cii: A go,
hundiyo ka a si haru bei\, a kqa kunu. A bine
kaa koo haiboro 5 hei. N ga A cee Emanueli.
A maa feeriji ya ci Ikpe goono i banda.
—Matiyu 1:22, 23
Hee nda a Baaba, i kulu af> no.
—Yohanna 10:30
Yesu cii a se: Za jeyom no A goono nda
wom Filipu, nga no n mana A bei? Boro ka a
di hee, a di Baaba. Dee mste ni wo, n te ka cii
ya wom cebe Baaba? N mana naane no ka A
goono Baaba kuna, Baaba mo goono A kuna?
—Yohanna 14:9, 10a



YESU YA CI IKPE IZE 3

Bors kulu ka a go tu ka Yesu ya Ikpe Ize no,
Ikpe goono akpe kuna nda gore. Akpe mo
goono Ikpe kuna. —1 Yohanna 4:15

Ikpe dontoneize di mo tu a se ka cii: Biya
Halaala ya kaa zumbu n bom. Kpe ka A beere
bisa i kulu, A dabari mo ga n daabu nda Nga
bicire. A s¢ no, Ize Halaala di ka n kaa hei, n
ga A cee no Ikpe Ize. —Luka 1:35

N na Koo f> hei i se. N na i no Koo Haibora
f5. Meire kaa goro A jese gaa. N ga A maa cee
Thinno, Sawariko, Ikpe Hini kulu Kpe, Baaba
duumiante, Baani kulu Kpe. —Esayi 9:5

Saa ka a go sendi wone gaa, cof> buru kpaa-
re tai tai f5 kaa ka n daabu. Cof> jinde f>
hunu za buru di kuna ka cii: Boro kpe ya ci
a Ize Bineganji ka A gaa a du binekaane. Wa
hanga dam A se. —Matiyu 17:5

Yesu cii 2 se: N diA ko (Ikpe Ize). Wo ka A
go sendi n sg, Nga no. —Yohanna 9:37

Mesiya kuna no Ikpstere toyom kulu goono
ko goro A gaaham kuna. —Kolosei 2:9



4 YESU CIil NGA YA BORO KA NO
Cof> A cii i se: Wom ya ganda w> gmone
yom no. Hee wd beene nmone no. Wom ya
handunya w> nmone yom no. Hee wd ya na ci
handunya w> nmone. Yesu cii n se: Cimi no A

go cii wom s¢ za n mana Abulema hei, Hee ya
ci. —Yohanna 8:23 nda 58

Weiboro di cii A se: A bei ka Mesiya go kaa,
wo ka 1 cii A se Ikpe Suubani. Saa ka A kaa,
A kaa he kulu kaatere i se. Yesu cii A se: Hee
wo ka A go sendi n se, Hee ya ci Nga.

—Yohanna 4:25, 26

Yesu cii n se: Hee ya ci buuru hundikoni.
Boro ka a go kaa A do, a si maa heree pai.
Boro ka a go ka A naane mo, a si maa jo
pai. —Yohanna 6:35

Saa ka A goono handunya kuna, Hee ya go
ci handunya kaari. —Yohanna 9:5

Yesu cii n se kpeene: Cimi no A go cii wom
se, Hee ya ci feeji yom kali mee.
—~Yohanna 10:7

Yesu cii a se: Hee ya ci tunuyom nda hundi.
Boro ka a go naane A gaa, ba akpe bu, a kaa
huna. —Yohanna 11:25



ALAMU FO YOM KA YESU T¢ 5

Yesu na jama di no mei n ma gor> ganda
subu gani f> kuna. A na buuru gu di nda ciifi
hinka di zaa. A na beene guna ka barika dam
i gaa. A na buuru yom di zenji zenji ka i no
coobaabaize yom di se. Coobaabaize yom mo
farisi jama se. N kulu nmaa ka kungu. N na
zenje yom ka n cindi meigu cila cena wei
cindi hinka mef>. Zanga haibors dubu gu sara
ya nmaa, weiboro yom nda koo cena yom ba
si. —Matiyu 14:19-21

Saa ka Yesu ce nda senda cof> A cii Simo se:
To jina hara bindi ka n taaru hiri ka du ciifi.
Amma Simo cii A se: A Jina, i na gbei te ciini
kulu, i mana he f5 kulu dii. Nda a kulu N
senda bom a ga a taaru hiri. Ka Sim> na taaru
hiri, n na ciifi boobo f5 dimi kuu. Cof> taaru
di go pati. —Luka 5:4-6

Cof> danam hinka f5 mo go goro fonda han-

gaa. N maa n cii Yesu go bisa. Cofo n kuwa
ka cii: E Kpe, Ni Dafidi ize, N ma suuji cebe
i se. Yesu ce ka n cee. A cii: If> no wom go
baa ya te wom se? N cii a se: Kpe i go baa no
i moo yom w> ma feeri. Sisibi na Yesu dii. A
na i moo yom hama. Maasa maasa 1 te moo.
N na Yesu gana.  —Matiyu 20:30 nda 32-34



6 YESU MESIYA YA TAKAKD
NO, KPE MO NO
Ikpe ka A na he kulu taka na duje di tugu

Nga (Yesu Mesiya) do za zamani yom ka n
bisa. —Efesei 3:9b

A na he kulu taka. A na he yom ka n goono
beene nda he yom ka h goono ganda taka. A
na he yom ka boro hini ka di nda he yom ka
moo si di taka, za kpetere yom za dabari yom
za meire yom za hini yom. A do no Ikpe na
he kulu taka. A se mo no he kulu goono.

—Kolosei 1:16

Amma maasa kokors banda jiribi yom wa
kuna, Ikpe sendi i se Nga Ize do. Nga no Ikpe
na A dam he kulu tubuko, wo ka A d> mo A
na zamani yom kulu te. —Ebuluwei 1:2

Wa nam Isiraila fuu kulu ma bei siika si ka
Yesu di ka wom kanji, Ikpe na A te Kpe nda
Mesiya. —Diyei Tera yom 2:36

A se no, Mesiya bu ka ye ka huna domi A

ma ci Kpe buks yom bom nda hundikoni yom
bom. —Lomei 14:9

Ikpe ya naanekpe no, Nga ka A na wom cee
wom ma meigu nda bine f> nda Nga Ize, i
Kpe Yesu Mesiya. —1 Kbolentei 1:9



YESU MESIYA YA ClI BORO 7
KULU CIITIKO

Amma nij, if> s¢ n go ka n nyaize ciiti? Wala
ni, if> se n go ka n nyaize fente? I kulu kaa ce
Mesiya ciiti kariga jine. —Lomei 14:10
A se no, a go ka n dam Ikpe nda Kpe Yesu
Mesiya jine, Nga ka a ba hundikoni yom nda
buko yom ciiti. A go ka n dam Mesiya kaa-
yomtere nda a kpetere bom. —2 Timote 4:1

Saa ka hee Adamize, A go kaa A deiza kuna
nda Ikpe dontoneize halaala yom kulu A
banda, A kaa goro A kariga deizakpe bom.
Handunya dimi kulu kaa meigu A jine. A ga
n fee cere zanga kuruko cini ka nga feeji yom
fee nda hancini yom. —Matiyu 25:31, 32

A kaa te hanu ka Ikpe ga iburadam yom
gunde yom kuna asiiri yom ciiti Yesu Mesiya
d> a Baaru Hinno bom. —Lomei 2:16

Yesu na i no mei i ma baaru di fee jama se.
I ma te seda mo ka Nga ya ci Boro ka Ikpe jisi
a ma ci hundikoni yom nda buk> yom
ciitiko. —Diyei Tera yom 10:42

Amma i go ka A bei, Nga ka A cii: Hee ya
faasa. Hee ya kaa bana. A cii kpeene: Kpe
Nga jama ciiti. —Ebuluwei 10:30



8 YESU MESIYA HINNE YA
Cl FANSAKD
Hee wo, Hee ya ci mee di. De boro f5 go
huro nda A do, 2 kaa du faaba. A kaa huro.

A kaa hunu. A kaa du kure d> mo.
—Yohanna 10:9

Yesu cii a se: Hee ya ci fond> nda cimi nda
hundi. Bors kulu si du ka t> Baaba d» kala
nda A dbo. —Yohanna 14:6

A se no, A cii wom s&¢ wom kaa bu wom
dulum yom kuna. De wom mana cimandi ka
Hee ya ci, wom kaa bu no wom dulum yom
kuna. —Yohanna 8:24

Ikpe na n ceandi susu noyom bom Nga
gomina gaa fansayom do> ka a goono Mesiya
Yesu kuna. —Lomei 3:24

Nga di s&¢ mo no, beerem ka n go maani
Ikpe gaa Nga do, A hini ka 11 no faaba tonante
za ka A go huna ko huro h se Ikpe do.

—Ebuluwei 7:25

Kala A db hinne no bors go du faaba. Maa
fo kulu si kpeene beene cire ka Ikpe no
iburadam se ka a gaa tilasi i ma du faaba.

—Diyei Tera yom 4:12



YESU MESIYA HINNE YA 9

Cl FANSAKD
Ikpe na wom dam Mesiya Yesu kuna. Ikpe
na Mesiya te i se haikusutere ka A hunu A do.
Watom Nga ya ci i ceyom susu. Nga ya ci i

halaalandiyom. Nga ya ci i fansayom.
—1 Kolentei 1:30

A na Nga bom no ka bu i sabu se zama Nga
ma i fansa he lalo kulu gaa. A ma i hinnandi
mo ka i te Nga npmone jama, i ma ci him-
mante yom gbei hinno yom se.  —Titu 2:14

Wom mo Baaba saabu, Nga ka A nai to i
ma du ba halaalante yom tubu gaa ka a goo-
no kaari kuna. A na i kaa kube hini kuna ka
kpeinda i yom Nga Ize Bineganji kpeters
kuna. A Iza kuna mo i du fansayom
kuri do, watom A go ka i yaafa nda i dulum

yom. —Kolosei 1:12-14
Hee Adamize, A kaa no ya ceeci he ka a dere
ka a faaba. —Luka 19:10

N go dooni teji > te ko cii: Ni, N to N ma
tira di zaa ka seda yom pati zama n na N
dumbu. N kuri gaa no N na i fansa Ikpe se
dimi kulu kuna nda deene kulu kuna nda
jama kulu kuna nda laabu kulu kuna.

—Kaayomtere 5:9



10 MESIYA KURI GAA NO
SASABANDIYOM GOONO

Hali ya mo maasa Ikpe na i ceandi susu
Mesiya kuri gaa. A se no, Ikpe ga i faaba Nga
binetone kambe Mesiya do. —Lomei 5:9

Yesu kuna mo i gunda fansayom A kuri gaa.
A go ka i yaafa mo nda i dulum yom nda
zanga Ikpe gomini haizici goono nda.

—Efesei 1:7

Wone ya ci A kuri, alikawali teji teyom
pmone ka 2 munu boro boobo guribi dulum
yaafayom sabu se. —Matiyu 26:28

Wom go bei mo zanga Ikpe na wom fansa
wom goonoyom konu gaa, goonoyom ka wom
tubu wom cee yom do. A mana wom fansa
nda he yom ka n halaci zanga anzerefu wala
wura. Amma A na wom fansa no nda Mesiya
kuri beerekpe ka a hima zanga feejiize kuri,
feejiize ka 2 sinda mersyom dbo, a sinda tombi
ba nungu f5. —1 Piee 1:18, 19

Amma de i go dira kaari kuna zanga Ikpe
bumbum goono kaari kuna, i ci afo
meiguyom kuna nda cere. A Ize Yesu Mesiya
kuri mo, a go ka i hinnandi dulum kulu
gaa. —1 Yohanna 1:7



FAABA GOONO NAANE 11
GAA MESIYA KUNA

Gomini d> no Ikpe na wom faaba naane
gaa. A bine mana hunu wom db. Ikpe noyom
no. —Efesei 2:8

Nga di se, za ka Ikpe na i ceandi susu naane
gaa, baani te i yom nda Ikpe game i Kpe Yesu
Mesiya do. —Lomei 5:1

N cii 2 se: N ma naane Kpe Yesu Mesiya
gaa, n kaa du faaba, ni nda n fuu kulu.
—Diyei Tera yom 16:31

Boro kulu ka n na a hei Ikpe do, handunya
gaanmaaks no. Gaanmaayom ya ci i naane ka
a go gaanmaa handunya bom.

—1 Yohanna 5:4

N cii A se: If> i ma te ka gbei te Ikpe se?
Yesu tu n se ka cii: Wone ya ci gbei ka a sa-
ba Ikpe s¢, wom ma naane w> ka A dontom.

—Yohanna 6:28, 29

Amma n na he wone yom hantum no domi
wom ma naane ka Yesu ya ci Mesiya, Ikpe Ize.
A naaneyom gaa mo, wom ma du hundi A
maa gaa. —Yohanna 20:31



12 IKPE GUNDA SUUJI

Zanga besne yom mooru ganda, ya no A
borohinnotere beeri beerem ka i go hamburA
se. Amma lkpe borohinnotere bo goono
beeniyom si beerem ka f go hamburA se. A
ceyom susu mo goono haama yom kala ka
kpei haama yom. —Ikpe Sifayom 103:11, 17

Mee ya hima Ni Ikpe, Ni ka N go yaafa nda
dulum yom? N go diniga N tubu ka 2 cindi
dulum yom. Ikpe si Nga binetone je beeniyom

si bo domi borohinnotere teyom kaani A se.
—Mice 7:18

N borohinnotere beeri kala a bisa beene yom
gaa. N naane to kala beene buru yom do.
—Ikpe Sifayom 108:5

Ikpe borohinnotere sabu se no i si halaci. A
suuji si beeni pai. A suuji w iteji no mo ka a
bo kulu. E Ikpe, N naane yom beeri.

—Yeremi Wuuruyom 3:22, 23

A na i faaba, 2 mana ci ceyom susu gbei ka
i te sabu se bo. Suuji ka A gunda i se bom no
A na i faaba. A na 2 te no heiyom teji ka & go
ka i nyume do nda Biya Halaala ka A go ka
i tejandi do. —Titu 3:5



IKPE GO KA | CEE€ | 13
MA KAA NGA DO

Wa kaa maasa. I ma lasabu cere banda. Ya
no Kpe Ikpe go cii. Ba ka wom dulum yom
ciire, n kaa ci ikpaare tai tai zanga nezi cine.
Ba ka n ci iciire coi, n kaa ci ikpaare zanga
haabu tafa cine. —Esayi 1:18

Biya Halaala nda weihiji di mo cii: Kaa. Boro
ka 2 go maa mo a ma cii, kaa. Boro ka a
go maa jo mo, 2 ma kaa. —Kaayomtere 22:17

Hei, boro kulu ka a go maa jo, 2 ma kaa
hari d>. Ba wom sinda nooru, wa kaa. Wa dei
ka nmaa. O0, wa kaa ka dufé nda waa dei. Wa
n dei, nooru si, banayom si. —Esayi 55:1

Jingaru beeri gmone jiribi beenante Yesu ce
ka jinde zaa. A cii: De boro f> maa jo, 2 ma
kaa A do ka ham. —Yohanna 7:37

Ka Yesu di ya di, A bine to. A cii coo-
baabaize yom se: Wa nam koo cena mo ma
kaa A d>. Wa si n ganji. Beerem zanga koo

cena yom wo, 1 ymone no Ikpe Kpetere.
—Maaku 10:14

Wa kaa A do> wom kulu ka wom fariga nda
jero timd jereyom. Hee mo, A kaa wom no
hulonzom. —Matiyu 11:28



14 BORO KULU MANA CI IKPE IZE

Wone gaa no, n go ka Ikpe ize yom nda
Ibilisi ize yom fayanka. Boro kulu ka 2 si bo
ceyom susu gbei te, akpe mana ci Ikpe nmone.
Ya no, boro ka 2 si baa nga nyaize mo.

—1 Yohanna 3:10

Beerem kulu ka Ikpe Biya go dam fondo,
ngei wo Ikpe ize yom no. A mana ci tam-
tere biya no wom ta hali wom ma goono ham-
buru kuna kpeene. Ikpe Biya kootere damyom
no wom ta, wo ka A gaa i go kuwa, Baaba, A
Baaba. —Lomei 8:14, 15

A gaa no, beerem ma si wom yance. Wom
ma gord ihinno, Ikpe ize yom ka 1 sinda taali
zamani beerem siirante nda ilaal> wo kuna. N
game kuna mo wom go kaari zanga fitila
handunya kuna. —Filipei 2:15

A se no Kpe cii: Wa hunu 1 bindi kuna. Wa
fee ndei. Wa si lamba he ziibo gaa. A kaa
wom ta. Hee ya kaa te wom s¢ Baaba. Wom
mo, wom kaa te A se koo yom, koo haibora
yom nda koo weiboro yom. Kpe, he kulu
Dabarikpe cii ya di. —2 Kbolentei 6:17, 18

Amma beerem kulu ka t na A ta ka naane
A maa gaa, A na t no dabari i ma ci Ikpe ize
yom. —Yohanna 1:12



HE KA IKPE Cil BAJI BOM 15
Bineibaai gbei yom bine terekpare no n
goono. Ngei neya, zina nda meiguyom za n
mana hiji nda ziibi nda hawizetere nda tooru
ganayom nda zimatere nda iberstere nda zoji
nda cense nda bine fute, kako nda feefee nda
fond> pymani nmani nda molaga nda bora
wiyom nda baji ham ka bugu nda hanasua
nda he nge yom di dimi kulu. Ka simba he
nge yom di, a go wom kaabaaru ka jisi zanga
a jina ka a cii ko. Boro ka a go he nge yom di

dimi te, akpe si Ikpe kpetere tubu pai.
—Galatei 5:19-21

I ma dira nda cimi zanga zaari, 2 mana ci
nda hanasua nda baji ham ka bugu nda zina
nda baayom futu nda zoji nda cense. Amma
wa Kpe Yesu Mesiya faka. Wa si saale dam
bineibaai gaa ka 4 baayom futu yom te.

—Lomei 13:13, 14

N ma si dufg ciireyom guna ka a go boosu
gasiya kuna ko dendi mos> moso. Kokoro
banda a hima a ga n nama zanga gondi cine.
A ga n cofi zanga gazama cine.

—Yaase yom 23:31, 32



16 CIMI NDA GBEI HINNO SI WASA
Yesu cii a se: N ma baa Kpe n nmone Ikpe
nda n bine kulu nda n hundi kulu nda n
lasabu kulu. Nga di ya meire beeri. Nga di
mo ya ci meire sintine. Thinkante mo hima
meire di ka a cii: N ma baa n gorokasine
zanga n bom. —Matiyu 22:37-39

Saa ka Yesu hunu ka huro fond» haiboro f5
zuuru ka kaa sombu 2 jine. A na A hi ka cii:
Coobaaba hinno, if> no ya te ka hundi ka a si
beeni tubu? Cof> Yesu tu ka cii a se: Ifo se n
go ka A cee ihinno? Bor si ka 2 cii ihinno
kala Bor folonku. Nga ya ci Ikpe. N go meire
yom bei. N ma si zina. N ma si boro wi. N ma
si zee. N ma si te tangari seda. N ma si boro f>
kulu zamba. N ma beere te n nya nda n baaba
se. A tu Yesu se ka cii A se: Coobaaba, meire
yom wd kulu no a gana za a goono haiwa-
suize. Yesu bine na 4 guna nda baakasine. A
cii 2 se: He f5 na n gazia. Kpei, n ma n
haibarika ka n gunda neera ka noorua farisi
talika yom se. N kaa du haizici jisante beene
kuna. N ma kaa ka bundu gaarante zaa ka A
gana. Amma boro di moojine diibi nda sen-
da. A dira nda binesers zama haibarika no 2
gunda hali n ci moso. —Maaku 10:17-22



WA SI WOM BOM ZAMBA 17
Wa si nam n ma wom zamba. Boro si Ikpe

haaru. He ka boro go duma, nga no a kaa
wi. —Galatei 6:7

Koo cena yom, bora f5 kulu ma si wom
derandi. Boro ka a bo ceyom susu gbei te, nga
ya ci boro ceante susu zanga Yesu ci
Cesusukpe. Boro ka a bo dulum te, Ibilisi do
no a hunu. Za sintine no Ibilisi cini ko dulum
te. —1 Yohanna 3:7, 8a

Beerem ka n mana cssusu si Ikpe kpetere
tubu. Wom go ya di bei ba? Wa si wom bom
derandi. Za hawiize yom, za tooru ganako
yom, za zinateeri yom, za haruciwei yom, za
babarakpe yom, za zee yom, za he baako futu
yom, za bajiwi yom, za boro wooks yom, za
komko yom, n ba afo si ka a ga Ikpe kpetere
tubu. —1 Kblentei 6:9, 10

Amma wom ma Sendi di dam teyom kuna.
Wa si wom bom no hanga damyom hinne se
ka wom bom zamba. —Yakofu 1:22

De boro f5 ka 4 mana ci he f5 go tamma nga
ya he f5 no, 2 bom no a go zamba.
—Galatei 6:3



18 DULUM YA KAANDA BUYOM

Boro folonku d> dulum huro handunya.
Dulum mo sabu se bu huro. A s¢ no zanga ya
bu dira bora kulu bom zama boro kulu na
dulum te. —Lomei 5:12

A gaa no, bineibaai ka 2 te gunde 2 go
dulum hei. Dulum mo ka a to, 2 go kaanda
bu. —Yakofu 1:15

Dulum haali wo lasabu ya ci bu. Biya
Halaala mo lasabu ya ci hundi nda laakali
kane. Dulum haali lasabu wo iberetere no Ikpe
s¢ zama 2 si bom yeti ganda Ikpe fonda se. A
si hini ka 4 te mo. —Lomei 8:6, 7

Boro ka a go dulum te ya kaa bu. Koo si nga
baaba taali banandi zaa, baaba mo si nga koo
taali zaa. Boro ceante susu gaa no ceyom susu
kaa goro amma teyom lalo kaa gora boro lalo
bom. —Ezicieli 18:20

Amma 2 saba i bine ma kaani ka faihd. N
ceene wo, 2 bu no. A bine ye hundi gaa. A
dere, i ye ka di a. —Luka 15:32

Ceyom susu kaanda hundi amma boro ka a
go ka ilaal> hamine a kaa bu garu.
—Yaase yom 11:19



MESIYA GAANMAA BUYOM BOM 19

Ikpe na Yesu dahirandi nda dabari ka Yesu
ya Ikpe Ize no Biya Halaala do a tunandiyom
bukoei game gaa. —Lomei 1:4

Saa ka & na nga di ci, cof> A na jinde zaa
nda gaabi ka cii: Lazaa, hunu tere. Bukoa bine
hunu. A cee yom nda 2 kambe yom goono di-
dijante nda cesenje. A mooduma goono daa-
bante nda zara. Yesu cii n se: Wa a feeri. Wa
a nam a ma kpei. —Yohanna 11:43, 44

Yesu maani ka daari ka a kuna n na bukoa
dam hama. A zaakoei ce. Cof> A cii: Haiwasu,
A go cii n se n ma tunu. Cof> buko di tunu ka
goro. A sinti ko sendi. Yesu na 2 yeti 2 nya se.

—Luka 7:14, 15

A se no, A Baaba go baa Hee zama A go ka
A hundi no, ya ye ka a ta kpeene. Ba bora 5
sika a ga a ta A gaa amma Hee ya ga a no
nda A bom. A gunda hini ka 2 no. A gunda
hini mo ka ye ka a ta. A Baaba do no A du
meire wone. —Yohanna 10:17, 18

Hee ya ci Hundikpe. A bu no dom, maasa
bine A bo huna jiiri dubu nda dubu yom.
Ami. A gunda ciyoma nda bu lantanaize
yom. —Kaayomtere 1:18



20 IKPE€ MEIRE YOM

N ma si bara nda ikpe ymani f> yom kala
Heg, Ikpe hinne.

N ma si tooru zozogu n bom se. N ma si
himandi f> kulu te ka a goono beene kuna
wala ganda bom wala hari kuna ganda cire. N
ma si jende biri nn se. N ma si mei 11 se mo....

N ma si ze nda Kpe Ikpe, n ymone Ikpe maa
konu konu domi Kpe Ikpe si boro ka a na Nga
maa cii konu konu guna zanga a sinda taali.

N ma hulonzom hanu je ka a halaalandi
zanga Kpe Ikpe, n nymone Ikpe na n dam.
Jiribi idu no n taabi ka n gbei kulu ku-
bandi....

N ma beere te n baaba nda n nya se zanga
Kpe Ikpe, n pmone Ikpe na n no mei.

N ma si boro wi.

N ma si zina.

N ma si zee.

N ma si te tangari seda n gorokasine bom.

N ma si n gorokasine wende kode te. N goro-
kasine hundi wala a fari wala a banya wala a
kongs ma si n dam molaga. Ya no 2 hau wala
a farika wala he 5 kulu ka 2 ci n gorokasine
nmone. —Fonda Yaarayom 5:7-21



N SI HINI KA TUGU IKPE€ SE€ 21

Ikpe moo yom go ka iburadam gore guna. A
go di bors 5 f5 cee diro yom kulu. Kube wala
bu bicire si nungu ka ilaal teko yom hini ka
ngei bom tugu. —Yobu 34:21, 22

Bord hini ka nga bom tugu nungu tugante
kuna ka A si di a2 no? Ya no Kpe Ikpe go cii.
Hee, A go beene nda ganda tonandi. A na ci
cimi no ba? Kpe Ikpe go cii ya di.

—Yeremi 23:24

De a ziji ka kpei hali beene, N goono nungu
di. De a zumbu ka kpei ciyoma ka kani, a go,
N goono nungu di mo. Dahiri no, kube mana
ci kube N se. Ciini go kaari zanga zaari. Kube
nda kaari, n kulu af> no N se.

—Ikpe Sifayom 139:8 nda 12

Kpe Ikpe moo yom go guna nungu kulu. A
go di ilaal> nda ihinno. =~ —Yaase yom 15:3

Takahe ba af> si tugante Ikpe jine, amma A go
ka n kaatere. Terekpare no n kulu goono.
moo goono n kulu gaa, Nga ka a se tilasi i ma
i tegbei deede. —Ebuluwei 4:13

He fo kulu ka a goono tugante h ga a
kaatere. He kulu ka a goono daabante mo n
ga 2a bei ka jisi terekpare. —Luka 8:17



22 IKPE KAA ZAM KA GANAKD
YOM BONANDI, BEENIYOM SI

Hee Adamize, A ga A beene dontoneize yom
dontom h ma dereyom kulu kaa A kpetere
kuna. N ma beerem ka n go gbei laalo te kaa
mo. N ga n cetu nini futu kuna, nungu ka
héni nda hinje kaamayom goono.

—Matiyu 13:41, 42

Amma nda sendi folonku Ikpe na maasa
beene nda maasa ganda jisi nini se. A go ka n
je ciiti hanu se ka 2 kuna A kaa beerem ka i
si ka Ikpe gana ciiti ka n halaci. -2 Piee 3:7

Beerem nge yom di kaa du banandi ka a ci
halaciyom, beeniyom si. N ga n fee nda Kpe
mooduma nda A gaabi deizakpe mo.

—2 Tesalonikei 1:9

Cimi no A go cii wom se, he kulu ka wom
go ho handunya w> kuna 1 na 2 hs ko beene
kuna. He kulu mo ka wom go feeri handunya
wd kuna, n na a feeri ko beene mo.

—Matiyu 18:8

Ngei wo kaa kpei ciiti ka 2 si beeni kuna.
Amma boro ceante susu yom wd> moo kaa

huro hundi ka 2 si beeni kuna.
—Matiyu 25:46



CIITI BEERI GO KAA 23

Ikpe na hanu f> jisi ka 2 gaa A kaa ciiti
handunya kulu se nda ceyom susu. Boro ka A
jisi gaa no, A ga 2 te. Ikpe na A tabatandi
boro kulu se za ka A na Boro di tunandi
bukoei game. —Diyei Tera yom 17:31

Kpe pmaani ka Nga ganako yom kaa taabi
kuna. A pmaani ka beerem ka n mana ceandi
susu jisi ciiti hanu se n ma du bonandiyom.

-2 Piee 2:9

A binebaak> yom, i ma baa cere domi
baakasine wo Ikpe d> no a hunu. Bors kulu ka
a gunda baakasine, 1 na 2 hei Ikpe do. A go
ka Ikpe bei mo. —1 Yohanna 4:17

Bine, zanga n jisi iburadam yom se, h ma bu
ce folonku, 2 banda ciiti ma kaa.
—Ebuluwei 9:27

Tilasi no i kulu ma ce Mesiya ciiti kariga jine
hali boro kulu ma du nga teyom bom ka
simba nda he ka a te saa ka 2 goono gaaham
kuna, de ihinno no wala ilaal> no.

—2 Kbolentei 5:10

Ya di no, i kulu afo o, i ga i jinde deede
Ikpe se. —Lomei 14:12



24 YESU MESIYA GOMINI

Amma gomini noyom c¢ 2 mana ci zanga
dereyom wo. Boro folonku dereyom gaa jama
bu. Hali ya mo Ikpe gomini nda gomini
noyom ka a hunu boro folonku do Yesu
Mesiya, nga di ba ka tontonu jama se.

—Lomei 5:15

Ikpe go hungu bombeerckpe yom amma A
go gomini no bors baans yom se.
—1 Piee 5:5b

Wom go ka i Kpe Yesu Mesiya gomini bei.
Ba ka barikakpe no, A na Nga bom te talika
wom sabu s¢ zama A talikatera gaa wom mo

te barikakpe yom. —2 Kolentei 8:9
I ma Ikpe saabu A noyom se ka 2 sinda
cine. —2 Kbolentei 9:15

Amma nungu ka dulum ba, gomini ba ka
bisa. Dulum dabari bu kuna. Ya no gomini
mo ma dabari ceandiyom susu kuna hundi ka
a si beeni sg, i Kpe Yesu Mesiya do.

—Lomei 5:20b, 21

Diya yom kaanda seda nda dabari bambata
Kpe Yesu tunandiyom bukoei game bom.
Cof> gomini bambata zumbu n kulu bom.

—Diyei Tera yom 4:33



TUUBIYOM 25

Cimi no Ikpe mana i dom zam ka bei mure
amma maasa A go ka iburadam kulu nungu
kulu no mei 1 ma tuubi ka bere.

—Diyei Tera yom 17:30

A go cii wom sg, awo. Amma de wom mana
tuubi, wom kulu kaa halaci zanga ya di.

—Luka 13:3

A cii: Wa tuubi zama beene kpeters maani.

—Matiyu 3:2

Nga di s¢, wom ma tuubi ka bere zama Ikpe
ma wom dulum yom tuusu. Saa di gaa baani
Iokaci yom ma zumbu za Kpe do.

—Diyei Tera yom 3:19

Boro ka a go ka nga dulum yom tugu si te
barikakpe pai. Amma boro ka 2 go ka nga
dulum yom cii ka nn nam mo, a go du suuji.

—Yaase yom 28:13

Binesere dimi ka Ikpe go baa, 2 go kaanda
boro tuubi d> hali 2 ma du faaba se. Tuubi
mo no boro si tunandi. Amma binesere ka a
hunu handunya do, a go kaanda bu.

—2 Kbolentei 7:10

A go cii wom sg, ya no faihd goono lkpe

dontoneize yom jine dulumkoni folonku sabu
se ka a tuubi. —Luka 15:10



26 DULUM NMONE YAAFAYOM

De boro laals banda bere nga dulum kulu ka
a te se ka 2 nmone sendi kpaare yom kulu je,
dahiri akpe kaa huna. A ma te mo he ka 2
saba nda ceyom susu. A gaa no, 2 kaa huna,
a si bu. —Ezicieli 18:21

Boro laalo ma nga fond> nam. Boro zam ka
ci ceante susu mo ma fee nda nga lasabuyom.
A ma ye Kpe Ikpe do, wo ka A gunda
akpe sisibi. A ma ye i gmone Ikpe d> domi
Ikpe si fariga nda yaafayom. —Esayi 55:7

De wom na beerem yaafa nda n taali yom,
wom Baaba mo ka A goono beene A go wom
yaafa. —Matiyu 6:14

Yesu wo do nn go dulum yaafayom baaru fee
wom se...Ikpe na Yesu wo beerandi Nga
kambenmaa gaa A ma ci Hinikpe nda Faa-
bako. Ikpe na a te no zama Isiraila ize yom
ma tuubi ka du yaafayom ngei dulum yom
gaa. —Diyei Tera yom 13:38b; 5:31

Guna, A go ce gambu mee gaa ka karu. De
bors f> maa A jinde ka nga gambu mee feeri,
A kaa huro a do ka nmaa ndaa. Akpe mo ma
nmaa nda Hee. —Kaayomtere 3:20



N MA FEE NDA HANDUNYA 27
GANAYOM

Ikpe gomini ka a go kaanda faaba, a
hunutere bora kulu se. Gomini nga di go ka i
cebe i ma fee nda Ikpe hungue nda handunya
he baayom futu. I ma huna mo nda laakali
nda ceyom susu nda Ikpe ganayom maasa
zamani wd kuna. =Titu 2:11, 12

Wom ma lasabu nda he yom ka n goono
beene, a na ci he yom ka n goono ganda.
—Kolosei 3:2

Wom ma si meigu he 5 kulu gaa nda kube
gbei yom ka n si hei amma zati wa bagu n
bom. —Efesei 5:11

Wa si baa handunya wala he yom ka n
goono handunya. Boro kulu ka a go baa
handunya, baakasine Baaba se si akpe kuna.

—1 Yohanna 2:15, 16

Wom ci zanga zinateeri yom zama wom go
kpaasitere te nda handunya. Nga ya ci iberstere
nda Ikpe. Wom go ka nga di bei ba?

—Yakofu 4:4

Wa nyume. Wa wom bom hinnandi. Wa fee
nda ilaal> teyom A jine. Wa ilalo nam.
—Esayi 1:16



28 HEIYOM TEJI

De boro f5> goono Mesiya kuna, nga ya ci
takahe teji. He zeend yom bisa. Guna, he kulu
te iteji. —2 Kolentei 5:17

Yesu tu a se ka cii: Cimi cimi A go cii n se:
De n mana boro hei iteji, a si hini ka di Ikpe
kpetere. —Yohanna 3:3

A kaa wom no bine teji. A kaa biya teji dam
wom kuna. Wom gaaham kuna mo no A kaa
bine sende kaa ka wom no bine hinno, basi
pmone. —Ezicieli 36:26

De wom go bei Nga ya cesusu no, wom ma
bei mo boro kulu ka a go ceyom susu gbei te,
A db no 1 na akpe hei. I go bei ka boro kulu
ka n na a hei Ikpe do, a bo ka nga bom je no.
Ilaalo si a dii. —1 Yohanna 2:29; 5:18

Ya bine no, wom kuna af> yom goro dom.
Amma lkpe na wom nyume. A na wom
halaalandi. A na wom ceandi susu Kpe Yesu
maa gaa nda i ymone Ikpe Biya do.

—1 Kbolentei 6:11

N na wom hei iteji, 2 mana ci dimiize ka 2
sara gaa amma dimiize ka a si sara gaa.
Dimiize di ya ci Ikpe Sendi hundikoni ka a
sinda beeniyom. —1 Piee 1:23



| BU DULUM S€ KA TUNU 29
MESIYA KUNA

Wom mo, dom wom gora buko yom wom
taali yom nda wom dulum yom sabu se. A na
i tunandi mef> Mesiya banda.

—Efesei 2:1 nda 6a

Nga bumbum na i dulum yom jere Nga
gaaham kuna saa ka f na A kanji tuuri gaa
zama i ma bu dulum yom se ka huna mo
ceyom susu se. Wom du baani mo A bulaala
mee yom gaa. —1 Piee 2:24

Za ka Ikpe na wom tunandi Mesiya banda,
wom ma he yom ceeci ka h goono beene.
Nungu di no Mssiya goono ko goro Ikpe
kambenmaa gaa. Wom ma lasabu nda he yom
ka n goono beene, a na ci he yom ka n goono
ganda. Wom bu. Wom hundi yom bine
goono tugante nda Mesiya Ikpe do.

—Kolosei 3:1-3

Beerem ka n ci Mesiya nmone yom n na
ngei dulum haali kanji nda a baayom futu
yom nda 2 bineibaai. —Galatei 5:24

Zanga ya wom mo, wa wom bom lasabu
zanga buko yom dulum se. Wa wom bom
lasabu wom ya hundikoni yom no Ikpe se
Mesiya Yesu kuna. —Lomei 6:11



30 HUNDI KA A SI BEENI

Amma boro ka a go duma he ka a kaani
Biya Halaala se, hundi ka 2 si beeni no 2 kaa
wi Biya Halaala do. —Galatei 6:8b

Zanga Moisi na gondi sombu beene ganji
kuna, ya no tilasi h ma Hee Adamize mo
sombu. Nga di ma te no zama boro kulu ka
2 go naane A gaa, 2 ma si halaci amma 2 ma
du hundi ka a si beeni. —Yohanna 3:14, 15

Hundi ka 2 si beeni bine neya, i ma N bei,
Ni Ikpe Cimikpe folonku. N ma Hee Yesu
Mesiya bei mo, Hee wo ka N dontom.

—Yohanna 17:3

Bors ka a go naane Ize di gaa gunda hundi
ka 2 si beeni. Boro ka a si naane Iza gaa si du
hundi pai, amma Ikpe binetone goono 2a
bom. —Yohanna 3:36

Dulum banandi ya ci bu, amma Ikpe gomini
noyom ya ci hundi ka 2 si beeni i Kpe Mesiya
kuna. —Lomei 6:23

Cimi cimi, A go cii wom se, boro ka a go
hanga dam A sendi s¢, 2 naane mo w> ka A
na A dontom, akpe gunda hundi ka a si beeni.
A si kaa ciiti do amma 2 bisa bu gaa ka to
hundi do. —Yohanna 5:24



FAABA DAHIRANDIYOM 31

Biya Halaala bumbum nda i biya go te seda
ka i yom wo Ikpe ize yom no. —Lomei 8:16

Bors ka a gunda Ize, 2 gunda hundi di. Bora
ka a sinda Ikpe Ize, a sinda hundi di. A na
wone yom hantum wom se no, wom ka wom
go naane Ikpe Ize maa gaa domi wom ma bei
wom gunda hundi ka 2 si beeni. Wom mo
naane Ikpe Ize maa gaa.

—1 Yohanna 5:12, 13

Bors ka a gunda A meire yom ko ka i gana,
akpe go baa Hee. Boro ka a go baa Hee, A
Baaba mo go baa ra. Hee mo, A go baara. A
ga A bom kaatere 2 se. —Yohanna 14:21

Ceyom susu nafa ya ci laakalikane. Ceyom
susu tukunsi mo ya ci bine kuna baani nda
naane cimcimante, beeniyom si.

—Esayi 32:17

Za ka wom ci koo yom Ikpe na nga Iza Biya
dontom wom bine yom kuna. A go kuwa ka
cii: Baaba, a Baaba. —Galatei 4:6

A gaa no i go bei i goono Ikpe kuna nda
gore, Nga mo goono i kuna nda gore zama
i gunda A Biya. —1 Yohanna 4:13



32 MESIYA KA A GOONO |
KUNA KAANDA BINEKAANE

Maasa A go kaa N do. A go ka nge yom di
cii handunya kuna domi n ma du A bine-
kaane tonante n kuna. —Yohanna 17:13

A ye ka di wom. Wom bine yom kaa kaani.
Bors kulu mo si wom binekaane di kaa.
—Yohanna 16:22b

Ikpe kpetere wo a mana ci ymaa nda ham
amma ceandiyom susu nda laakalikane nda
faiha Biya Halaala kuna. —Lomei 14:17

N na a kanji Mesiya banda. Nda 2 kulu a go
huna amma a mana ci hee ya go huna. Mesiya
ya go huna a kuna. Hundi w> ka a go huna
nda maasa gaaham kuna, a go huna no nda
naane. A go naane Ikpe Ize gaa, Nga ka a baa
hee ka Nga bom no ka bu a sabu se.

—Galatei 2:20

A na nge yom di cii wom se no domi A
binekaane ma goro wom kuna, wom bine-
kaane mo ma to. —Yohanna 15:11

N nam a go fondo ka a kaanda hundi bei.
Faiha tonante goono N jine. N kambenmaa do
mo binekaane yom goono, beeniyom si.

—Ikpe Sifayom 16:11



TILASI | MA KPE SENDI GANA 33

Bor kulu ka a2 s&¢ wom na wom bom no
zanga tam yom ka 2 gana, wom te bora di kpe
tam yom noya. Wom go ya di bei ba? De
dulum se no wom go wom bom no, bu do> no
a kpeinda wom. De bine Ikpe ganayom se¢ no
wom go wom bom no, ceandiyom susu d> no
a kpeinda wom. —Lomei 6:16

A saba mo wom ka wom goono kankami
kuna Ikpe ma wom no hulonzom i banda.
Nga di kaa te saa ka Yesu hunutere za beene
nda nga dontoneize dabarikpe yom. N kaa
nini belle kuna ka faasa beerem gaa ka n si
Ikpe bei nda beerem gaa ka n si ka i Kpe
Yesu Mesiya Baaru Hinno gana. Beerem nge
yom di kaa du banandi ka 2a ci halaciyom,
beeniyom si. N ga 1 fee nda Kpe mooduma
nda A gaabi deizakpe mo.

—2 Tesalonikei 1:7-9

A go, hunkuna A go barika nda laaliyom
dam wom jine. Barika damyom goono de
wom go Kpe Ikpe, wom npmone Ikpe meire
yom gana. Meire yom di no A go jisi wom se
hunkuna. Amma de wom si Kpe Ikpe, wom
nmone Ikpe, meire yom gana, laaliyom goono
wom gaa. —Fonda Yaarayom 11:26-28a



34 TILASI | MA CIl MESIYA
YA KPE NO

A se no, boro kulu ka 2 kaa cii iburadam
yom jine nga ci A gmone, Hee mo A kaa cii
A Baaba ka A goono beene jine akpe ya A
pmone no. Amma boro kulu ka 4 ga A ze
iburadam yom jine ka cii nga si A bei, Hee
mo A kaa cii A si 2 bei A Baaba ka A goono
beene jine. —Matiyu 10:32, 33

Senda ya ci, de n yooda a gaa ka cii nda n
mee Yesu ya ci Kpe ka naane n bine kuna,
Ikpe na A tunandi bukoei game, Ikpe ga n
faaba. Bine do> no bars go naane ka du cean-
diyom susu. Mee mo no bors go seda nda, ka
du faaba. —Lomei 10:9, 10

Boro kulu ka a go ka Iza ze, akpe sinda Baa-
ba. Boro ka 2 cii nda nga mee nga wo Ize di

nmone no, akpe gunda Baaba mo.
—1 Yohanna 2:23

Boro kulu ka a2 go maa hawi nda Hee nda A
sendi yom, Hee mo Adamize, hawi ga A dii
nda akpe. Saa ka A kaa kaa A deiza kuna nda
Baaba nmone kuna nda Ikpe dontoneize halaala
yom hawi ga A dii akpe se. —Luka 9:26



SETAM YA CiI | NMONE 35

IBERE BEERI
Wa wom bom ci bora. Wa batu. Wom zoji-
kari, Ibilisi go wom hundi ka dure zanga
muusu beeri. A go ceeci boro ka nga ma
pmaa. —1 Piee 5:8

N ma fi moo yom feeri hali i ma du ka bere
ka hunu kube kuna ka huro kaari kuna. N ma
du ka hunu mo Setam dabari kuna ka ye Ikpe
do zama n ma du yaafayom ngei dulum yom
gaa. N ma du tubu mo naanek> yom banda,
nge yom ka Ikpe go ka n halaalandi.

—Diyei Tera yom 26:18

A banda Biya Halaala na Yesu boi ko kpein-
glaA ganji kuna Ibilisi ma A sui. Yesu bine cii
A se: Kpei Setam, Ikpe Sendi hantumante go
cii: N ma Kpe n ymone Ikpe beerandi ka tam-
tere Nga hinne se. Ibilisi bine na A nam. Cof>

Ikpe dontoneize yom di maani ka A sajo.
—Matiyu 4:1 nda 10, 11

A banda, a nyaizei, wa gaabi dam Kpe kuna
nda A dabari gaabikoni kuna. Wom ma wan-
gu jiinei kulu dam ka Ikpe na wom no. A gaa
no wom du ka hini ka ce ka gaaba nda Ibilisi
cemberg yom. —Efesei 6:10, 11



36 GAANMAAYOM SETAM BOM

A s¢ no, za ka ize yom gunda ba kuri nda
gaabasi kuna, Nga Bumbum mo meigu ndei
nge yom di gaa. A na 2 te zama bu d> A ma
Ibilisi ka a ci bu dabarikpe te konu.

—Ebuluwei 2:14

A se no, Ikpe Ize hunutere A ma Ibilisi gbei
yom halaci. —1 Yohanna 3:8b

If> ya ga i fee nda Mesiya baakasine ka A
gunda i se? Taabi no wala kankami wala guru-
guze, wala herge wala banji wala kataru wala
takuba? Amma he yom w> kulu kuna i gaa-
pmaa ka bisa gaanmaayom, wo ka A baa i
yom db. —Lomei 8:35 nda 37

Nga di se, wa bom yeti ganda Ikpe se. Wa
hungu Ibilisi, 2 zuuru ka mooru wom. Wa
maani Ikpe, Nga mo A maani wom.

—Yakofu 4:7, 8a

Saa di gaa, Ikpe fonda daarumks du ka
hunutere. Kpe ga a zeeri nda Nga mee fun-
suyom. Kpe kaayom kaari mo ga 2a halaci.
Ikpe fonda daarumko di go kaa nda Setam da-
bari ka gbei dabari dimi dimi kulu te nda
alamu yom nda mamaci tangari tangari yom.

—2 Tesalonikei 2:8, 9



BAAKASINE YA CI GANAKO 37
YOM YAASE

Ba de a go sendi iburadam cine yom kuna

nda Ikpe dontoneize yom cine yom kuna,

amma a sinda baakasine hee ya ci zanga

konkom kog> ka i go gumgure.
—1 Kolentei 13:1

Amma Biya Halaala hanfani neya, baakasine
nda binekaane, nda laakalikane nda suuru
kuku nda borohinnotere nda booriyom nda
naane nda baaniyom nda bom hiniyom. Fon-
da kulu si ka a go he nge yom di ganji.

—Galatei 5:22, 23

De boro f5 go cii nga go baa Ikpe, amma a
bine go hungu nga nyaize, tangarikom no.
Boro ka 2 si baa nga nyaize ka 2 moo go di,
mete 4 te ka baa Ikpe ka a si di?

—1 Yohanna 4:20

Wone db n kulu kaa bei ka wom ya A coo-
baabaize yom no de wom gunda cere baaka-
sine. —Yohanna 13:35

I go bei i bisa bu gaa ka t> hundi do domi
i go baa i nyaize yom. Bors ka a sinda baa-
kasine nga nyaize s¢, akpe goono bu kuna nda
gore. —1 Yohanna 3:14



38 YESU MESIYA TUNU KA
HUNU BU KUNA

I yom ya ci seda yom nda he kulu ka Yesu te
Yuifu yom laabu kuna nda Yerusalem wanga-
ra kuna. N na Yesu kanji bundu gaa ka A wi.
Ikpe na A tunandi jiribi hinzante hine. A tu
mo A ma hunuters. A mana ci jama kulu se
no A hunutere bo amma seda yom se ka Ikpe
jina ka suuba. I yom mo ka i nmaa ka ham
nda, A tunuyom bukoei game banda, A hunu-
tere i se. —Diyei Tera yom 10:39-41

Yesu tunu no susuba za nda hine jiribi iye
pmone hanu sintina hine ka a ci alahadi. Ma-
riama Magadalia s¢ no A jina ka hunutere,
weiboro di ka 2 banda A na holle iye gaare.

—Maaku 16:9

Jiribi ahaku banda, coobaabaize yom ye ka
meigu fuu di kuna kpeene. Toma goono 1 ku-
na. Gambu yom go daabu. Cof5 Yesu kaa ka ce
11 bindi kuna. A cii: Laakalikane ma goro wom
banda. Cofs A cii Toma se: N kambeize maa-
nandi nee ka guna A kambe yom. N kambe
mo maanandi ka dam A cor> gaa. N ma si
zam ka naane amma n ma naane. Toma tu ka
cii A se: A Kpe, a ymone Kpe.

—Yohanna 20:26-28



TUNUYOM BU KUNA YA CI 39
| BEEJE BAMBATA
Wa si mamaci nda wone. Lokaci go kaa saa
ka beerem kulu ka n goono saare yom kuna
kaa maa A jinde. N kaa hunu. W»> ka yom na
ihinno te, n kaa tunu hundi se. Amma w> ka
yom na ilalo te i1 kaa tunu ciiti se.
—Yohanna 5:28, 29

Wom bei ka i kulu ka i du mirandiyom Me-
siya Yesu kuna, A bu kuna no i du mirandi-
K)m. A na ci cimi no ba? Ya di gaa h na i fiji

banda mirandiyom do A bu kuna. Zanga n
na Mesiya tunandi bukoei game Baaba dabari
deizakpe gaa, ya no i yom i mo dira hundi teji
kuna. Za ka i te af> nda Mesiya A bu himandi
kuna, ya no i kaa te af> A tunandiyom himan-
di kuna. —Lomei 6:3-5

Amma za ka Mesiya goono wom kuna, wom
gaahamei bu dulum sabu se. Wom biya mo
go huna no ceandiyom susu sabu se. Ikpe Biya
na Yesu tunandi bukoei game. Za ka A goono
wom kuna nda gore, Nga ka a4 na Mesiya Ye-
su tunandi bukoei game, A kaa wom gaaha-
mei ka f goono bu bom hunandi mo. A ga
a te nda nga Biya ka a goono wom kuna nda
gore. —Lomei 8:10, 11



40 I MA ClI HALAALA KPE S¢
Ya di gaa, a bine baakoei Ikpe na alikawali
nge yom di te i se. A s¢ no, i ma i bom hin-
nandi gaaham nda biya ziibandiko kulu gaa.
I ma halaalatere toandi Ikpe hambure kuna.
—2 Kolentei 7:1

Hee wo, a go wom mirandi nda hari tuubi-
yom sabu se. Amma Bors ka A go kaa a ban-
da A bisa hes gaabi. Ya na to ya A taamu
yom zaa. Nga wd, A kaa wom mirandi no nda
Biya Halaala nda nini mo. —Matiyu 3:11

Baaba Ikpe na wom suuba Nga beiyom ka
jisi bom. Biya Halaala na wom halaalandi Ikpe
se. A na wom suuba wom ma Yesu Mesiya
sendi gana ko du hinnandiyom A kuri kaka-
suyom gaa. —1 Piee 1:2

Nga di se, de bora na nga bom kaima ihinno
ka fee nda beere zamko yom di nn ga a te zan-
ga jiine beerekpe gbei teyom se. Ikpe ga a ha-
laalandi mo 2 ma gunda nafa Kpe se. Ya no
a goono solante gbei hinno kulu se.

—2 Timote 2:21

Amma nda zanga Halaalakpe na wom cze,
wom mo wa bara halaala wom gore kulu
kuna. —1 Piee 1:15

A s¢ no Yesu mo guruguze debee korome
banda zama A ma jama halaalandi Ikpe se
Nga Bumbum kuri do. —Ebuluwei 13:12

Mesiya kuna no Ikpe na i suuba za A mana
handunya sinji. A na i suuba zama i ma ci
halaalante yom, beerem ka n sinda taali Nga
jine. Wa bine kuna boro teji faka, wo ka Ikpe
taka Nga himandi bom. A na 2 taka ceyom su-
su nda halaalatere kuna ka cimi ganayom go
kaanda. —Efesei 1:4 nda 4:24

Fondo halaalante 5 kaa goono nungu dij,
fond> ka n cii a se Halaalatere Fondo. Boro
ziibo si du ka a2 gana amma 1 na a te boro fan-
sante yom se. Boro ka a go ka a gana ba de a
si caram, 2 si ders. —Esayi 35:8

De i go ka i dulum yom cii, nga wo Naane-
kpe no, Cesusukpe mo no, A ga i yaafa nda i
dulum yom. A ga i hinnandi mo i teyom ka 2
mana cesusu gaa. —1 Yohanna 1:9

Za ka he nge yom di kulu kaa halaci zanga
ya di, 2 hima wom ma bara gore halaala kuna
nda Ikpe ganayom kuna. —2 Piee 3:11

Wom mo laakalikane hamine boros kulu ga-

me. Wo halaalatere hamine mo w»o ka de 2 si,
bors 5 kulu si di Kpe. —Ebuluwei 12:14



42 | MA TO NDA BIYA HALAALA

Bine, wom ka wom ci boro laal> yom, wom
nmaani ka he hinno no wom koo yom se. Ya
mo no wom Baaba ka A goono beene, beerem
ka n go ka A nmaare Biya Halaala, A ga 1 no
nda. —Luka 11:13

Ka n na aduwa te ka beeni, nungu ka n mei-
gu di zinji. N kulu to nda Biya Halaala. Cofo
n go ka Ikpe Sendi cii mo nda yarutere.

—Diyei Tera yom 4:31

A ga A Biya dam wom kuna. A ga A dam
no hali wom ma A sendikpaare yom gana.
Wom ma A fond> yom gana ka n te mo.

—Ezicieli 36:27

Amma wom wd, wom si dulum haali gana.
Wom go Biya Halaala gana za ka Ikpe Biya
goono wom kuna nda gore. Amma de bors f5
sinda Mesiya Biya, akpe wo mana ci A nmone.

— Lomei 8:9

Amma wom kaa du dabari saa ka Biya Ha-
laala zumbu wom bom. Wom ya kaa ci A seda
yom. —Diyei Tera yom 1:8a

Baanaba w> boro hinno no. A to nda Biya
Halaala nda naane. —Diyei Tera yom 11:24a

Coobaabaize yom mo to nda binekaane nda
Biya Halaala. —Diyei Tera yom 13:52



ALIKAWALI HINNO YOM GOONO 43
MESIYA GANAKD YOM S¢&

Kpe Ikpe maani beerem ka n bine go sara.

go beerem faaba ka n bine yom go

sududu. —Ikpe Sifayom 34:19

A kambe ya na he yom wo kulu te. A kambe
mo ya nam n kulu bara. Kpe Ikpe cii ya di.
Amma boro ka A go guna neya, boro ka a
sinda bombeere, 2 bine mo go sududu. A go

—Esayi 66:2

Yesu cii 2 s&: De n hini ka naane fa, he kulu
hini ka te boro ka a4 go naane se.
—Maaku 9:23

A binebaaks yom guruguze konno wo ka a
go te ko wom bubure, wa si nam 2 ma wom
mamaci. Amma za ka wom gunda ba Mesiya
guruguze kuna, wa faiha zama saa ka A deiza
kaa hunutere mo wom ma huro faihd nda
munya kuna. —1 Piee 4:12, 13

A ga 1 mundi kulu haabu 1 s¢ i moo yom
gaa. Bu mo si kpeene. Ya no beree. Ya no
héni. Ya no doori maayom. N si kpeene zama
sintine he yom bisa. —Kaayomtere 21:4



44 ALIKAWALI YOM GOONO
TAABANTE YOM SE

Za ka Nga bumbum guruguze nda ka n na
A sui, A hini ka beerem ka 1 goono suiyom
kuna gaakasine. —Ebuluwei 2:18

Ikpe ka A go laakalikane no A kaa Setam
terese wom cee yom cire, A si je. ‘

—Lomei 16:20a

He laalo boobo go baro ceante susu taabandi
amma Kpe Ikpe go ka a bakaa n kulu gaa.

—Ikpe Sifayom 34:20

Saa ka n go hari yom dem, A goono nda ni.

Saa ka n go isa yom dem mo, hari si n gonu.

Saa ka n go dira nini bindi kuna, a si n ku-

kure. Nini belle mo si to n gaa. —Esayi 43:2

Amma i go bei Ikpe go he kulu meigu ka
te barika beerem ka n go baa Ikpe se. Nge
yom no Ikpe cee mo nda zanga A miila goono
nda. —Lomei 8:28

Suiyom f5> kulu mana kaa wom gaa ka 2a
mana ci iburadam suiyom. Amma Ikpe ya
naanekpe no. A si tu wom ma du suiyom ka
wom si hini ka jere. Amma ka suiyom kaa
wom gaa, Ikpe ga A faaba fondo te wom se
wom ma du ka hina. —1 Kbolentei 10:13



ALIKAWALI YOM GOONO 45
GAANMAAKD YOM S&

Boro ka a go gaanmaa, A ga a tg kaasa A
pmone Ikpe goonoyom do kuna. A bine si
hunu kpeene. A ga A ymone Ikpe maa han-
tum 2 gaa nda A nmone Ikpe wangara maa ka
a ci Yerusalem teja ka a zumbu za beene A
nmone Ikpe do. A ga A maa teji hantum 2 gaa
mo. —Kaayomtere 3:12

Boro ka a go gaanmaa, a gaa no A kaa jiine
kpaare dam. A si akpe maa tusu ka wi pai
Hundi Tira kuna. A ga akpe maa cii A Baaba
nda A dontoneize yom jine. —Kaayomtere 3:5

Boro ka a go gaanmaa, A ga akpe gorendi A
banda A kpetere kariga bom zanga Hee mo, A
gaanmaa ka goro A Baaba banda A kpetere
kariga bom. —Kaayomtere 3:21

Boro ka a go gaanmaa ya he yom kulu tubu.
A ci akpe nmone Ikpe, nga mo kaa ci A ize.
—Kaayomtere 21:7
Boro ka 2 hini ka hanga dam ka maa, 2 ma
maa fa he ka Biya Halaala go cii Mesiya marga
yom se. Boro ka 2 go gaanmaa, A ga a no
fond> 2 ma nmaa tuuri ka a hundi no gaa ka
a goono Nungu Hinno beene kuna Ikpe do.
—Kaayomtere 2:7



46 IKPE SENDI | S€ HIJE
FEEYOM BOM

Beerem mo ka n hiji, a go ka i no mei.
Amma a mana ci hee bo, Kpe no. Wende ma
si nga kunye fee. De bine 4 na a fee 2 ma
goro a ma si hiji wala 2 ma saba dam nga nda
nga kunye game. Kunye mo ma si nga wende
fee. Wende goono no hoante saa kulu ka a
kunye go huna. Amma de kunya bu, 2 hunu
hije korof> kuna noya. A hini ka hiji bors ka
a baa, amma Kpe kuna hinne fa.

—1 Kblentei 7:10, 11 nda 39

Ya no Moisi fonda go weihiji ho 4 kunye gaa
de kunye di go huna. Amma de kunya bu,
wenda koma fonda gaa, fonda ka a go ka a ho
nda kunya. Amma kunya bahune kuna, de a
na haiboro nmani 5 hiji, zinateeri no n ga a
cee. Amma de kunya bu, a hunu fond> nga di
kuna noya. A mana ci zina de 2 na haibor>
teji hiji. —Lomei 7:2, 3

Boro kulu ka 2 go ka nga wende fee ka afo
pmani hiji, akpe go zina. Boro kulu mo ka a
na weibora ka boro 5 fee hiji, akpe go zina.

—Luka 16:18



MESIYA KAA YE KA KAA 47
HANDUNYA KUNA

De bine A kpei gore do hinsa wom sg, A ye
ka kaa ka wom zaa A banda. Nungu ka A
gOoono wom mo, wom ma goono.

—Yohanna 14:3

A gaa no Hee Adamize, A nmone alamu kaa
hunu beene kuna. Handunya dimi yom kulu
mo kaa wuuru. N kaa di Hee, Adamize, A go
kaa beene buru yom bom nda dabari nda
deiza bambata. —Matiyu 24:30

Bors kulu ka 2 go maa hawi nda Hee nda A
sendi yom zamani beerem hanya fute ka n ci
zanga zinateeri yom game, hawi ga A dii nda
akpe. Saa ka A kaa kaa A Baaba deiza kuna
nda Ikpe dontoneize halaala yom, hawi ga A
dii nda akpe. —Maaku 8:38

A binebaaks yom, maasa i bara no Ikpe ize
yom. He ka i kaa ci, 2 mana hunutere jina.
Amma i go bei saa ka Mesiya hunutere i kaa
bara zanga Nga domi i kaa di A zanga A
goono. Boro kulu ka a gunda begje nga di
Mesiya kuna, akpe go ka nga bom hinnandi
zanga Mesiya hinne. —1 Yohanna 3:2, 3



48 IKPE SENDI TIRA

Beene nda ganda kaa beeni, amma A sendi
yom si beeni pai. —Luka 21:33

Ikpe hulonzomyom dbs no Ikpe Sendi hantu-
mante kulu hunu. A gunda nafa cebe se nda
hinsayom s¢ nda damyom fond> se nda ceyom
susu nmone foorayom se.  —2 Timote 3:16

N Sendi ya fitila no a cee yom se. Kaari mo
no a fondo kuna. —Ikpe Sifayom 119:105

ADUWA NDA YAAFA

(Yesu cii:) Wom ma aduwa te zanga ya wo.
I Baaba ka N goono beene, N maa ma ci ha-
laala. N kpetere ma kaa. N binebaa ma te han-
dunya zanga a go te beene. N ma i no hunku-
na pmaari. N ma i dereyom yaafa i se zanga i
yom mo i go beerem ka n dere i se yaafa. N
ma si kpeinda i yom suiyom d> amma N ma
i kom Ilaalo kambe. N nmone no kpeters nda
dabari nda deiza, jiiri dubu nda dubu yom.
Ami. De wom na beerem yaafa nda n taali
yom, wom Baaba mo ka A goono beene A go
wom yaafa. Amma de wom si beerem yaafa
nda n taali yom, wom Baaba mo si wom yaafa
nda wom taali yom. —Matiyu 6:9-15



IKPE FAABA FONDO

Hee ya dulumkoni no.
Boro kulu na dulum te. N bine gazia Ikpe
deiza gaa. —Lomei 3:23

Mesiya bu a se.
Mesiya mo bu ce f> pap dulum yom sabu se.
Nga ka A ci Cesusukpe bu beerem ka f mana

cesusu se zama A ma kpeinda i yom Ikpe do.
—1 Piee 3:18a

A hima ya tuubi ka fee nda a dulum yom.
Nga di se, wom ma tuubi ka bere zama Ikpe
ma wom dulum yom tusu. Saa di gaa baani
Iokaci yom ma zumbu za Kpe do.
—Diyei Tera yom 3:19
Tilasi no ya naane Mesiya gaa ka A ta.
Amma beerem kulu ka n na A ta ka naa-
ne A maa gaa, A na i no dabari h ma ci Ikpe
ize yom. —Yohanna 1:12

A tabai mo ka a du faaba.
Boro ka a gunda Ize, 2 gunda hundi di.
—1 Yohanna 5:12a
Bors ka a go hanga dam A sendi sg, a2 naane
mo wo ka A na A dontom, akpe gunda hundi
ka 2 si beeni. A si kaa ciiti d> amma 2 bisa bu
gaa ka to hundi do. —Yohanna 5:24b

